
  

 

ДӘРІЛІК ПРЕПАРАТТЫҢ ЖАЛПЫ СИПАТТАМАСЫ 

 

1. ДӘРІЛІК ПРЕПАРАТТЫҢ АТАУЫ 

Теканафин, 10 мг/мл, сыртқа қолдануға арналған спрей  

 

2. САПАЛЫҚ ЖӘНЕ САНДЫҚ ҚҰРАМЫ 

2.1 Жалпы сипаттамасы  

Нафтифин гидрохлориді  

2.2 Сапалық және сандық құрамы 

1 мл препарат құрамында 

белсенді зат - нафтифин гидрохлориді 10 мг,  

дәрілік препараттың құрамында бар болуы тиіс қосымша заттар: этанол 96 % 400 мг, 

пропиленгликоль 50 мг. 

 

Қосымша заттардың толық тізімін 6.1-тармақтан қараңыз. 

 

3. ДӘРІЛІК ТҮРІ 

Сыртқа қолдануға арналған спрей. 

Мөлдір түссіз ерітінді. 

  

4. КЛИНИКАЛЫҚ ДЕРЕКТЕР 

4.1 Қолданылуы 

Ересектердегі табанның зеңдік инфекцияларын жергілікті емдеуде. 

  

4.2 Дозалау режимі және қолдану тәсілі  

Дозалау режимі 

Теканафин спрейін тазартылған және мұқият құрғатылған зақымдалған тері аумағына 

күніне 1 рет бүркиді. 

Спрейдің жеткілікті мөлшерін терінің өңделетін жерлеріне және зақымдалған аумақтың 

шегінен 2 см-ға ары дені сау теріге бүркиді. 

Инфекцияның қайталануын болдырмау үшін емдеу клиникалық қалпына келтіруден кейін 

кем дегенде 1-2 апта бойы жалғасады. 

Емдеудің жалпы ұзақтығы инфекцияны туындататын зеңдердің типіне, инфекцияның 

орналасуына және ауырлық дәрежесіне байланысты. 

Пациенттердің ерекше топтары 

Бүйрек немесе бауыр жеткіліксіздігі бар пациенттер: деректер жоқ. 

Егде жастағы пациенттер: деректер жоқ. 

Балалар мен жасөспірімдер: балалар мен 18 жасқа дейінгі жасөспірімдердегі нафтифиннің 

қауіпсіздігі мен тиімділігі дәлелденбеген (қолдану тәжірибесі жеткіліксіз). 

Қолдану тәсілі 

Теканафин препараты тек теріге сыртқа қолдануға арналған. 

Қолданар алдында зақымдалған теріні немесе тырнақты жылы сумен жуып, мұқият кептіру 

керек. 

Қаптаманы алғаш ашқан кезде дәріні шашырату үшін бүріккіш саптамаға бірнеше рет басу 

керек. 

Егер Теканафин препаратымен емдеуді бастағаннан кейін 4 апта ішінде клиникалық 

жақсару байқалмаса, емдеуші дәрігерге барып, емдік тәсілді қайта қарастырған жөн. 

 

4.3 Қолдануға болмайтын жағдайлар 



 әсер етуші затқа (заттарға) немесе 6.1-бөлімде атап көрсетілген қосымша заттардың 

кез келгеніне аса жоғары сезімталдық 

 балалар және 18 жасқа дейінгі жасөспірімдер 

 

4.4 Айрықша нұсқаулар және және қолдану кезіндегі сақтық шаралары  
Препарат тек сыртқа қолдануға арналған. 

Тітіркену немесе аса жоғары сезімталдық реакциясы дамыған кезде емдеуді тоқтатып, 

қажетті сақтық шараларын қолдану керек. 

Препаратты қолданғаннан кейін, егер дәрігер басқа қолдануды ұсынбаса, зардап шеккен 

аумақты жабуға болмайды. 

Спрейді көзге және шырышты қабаттарға тигізбеу керек. 

Қосымша заттар 

Теканафин спрей препаратының құрамында 1 мл препаратта 400 мг этанол бар. Этанол 

зақымдалған теріге қолданған кезде күйдіріп ашыту сезімін туындатуы мүмкін. 

Теканафин спрей препаратының құрамында терінің тітіркенуін туындатуы мүмкін 

пропиленгликоль бар. 

 

4.5 Басқа дәрілік препараттармен өзара әрекеттесуі және өзара әрекеттесудің басқа 

түрлері 

Өзара әрекеттесу зерттеулері жүргізілген жоқ. 

 

4.6 Фертильділік, жүктілік және лактация 
Жүктілік 

Жүкті әйелдердің нафтифинді қолдануы туралы деректер жоқ немесе шектеулі. 

Жануарларға жүргізілген зерттеулер тікелей немесе жанама репродуктивті уыттылықты 

көрсетпейді. 

Сақтандыру мақсатында жүктілік кезінде және бала емізу кезеңінде Теканафин препаратын 

қолданудан аулақ болу керек. 

Бала емізу 

Нафтифиннің емшек сүтіне енетіні-енбейтіні белгісіз, сондықтан әйелдер бала емізу 

кезеңінде Теканафин препаратын қабылдамауы керек. 

Фертильділік 

In vitro және жануарларға жүргізілген зерттеулерде фертильділікке қандай да бір әсер 

байқалмады. 

 

4.7 Көлік құралдарын және қауіптілігі зор механизмдерді басқару қабілетіне әсері 

Препарат көлік құралдарын және қауіптілігі зор механизмдерді басқару қабілетіне әсер 

етпейді. 

 

4.8 Жағымсыз реакциялар  
Жағымсыз құбылыстардың жиілігін анықтау мынадай критерийлерге сәйкес жүргізіледі: 

өте жиі (≥ 1/10), жиі (≥1/100-ден < 1/10-ға дейін), жиі емес (≥1/1000-нан < 1/100-ге дейін), 

сирек (≥1/10000-нан < 1/1000-ға дейін), өте сирек (< 1/10000), белгісіз (қолда бар деректер 

негізінде бағалау мүмкін емес) 

Тері және теріасты тіндері тарапынан: жиі - күйдіріп ашыту, шаншу, қышыну; жиілігі 

белгісіз - эритема, қышыну, терінің жоғары сезімталдығы. 

Жағымсыз реакциялар қайтымды және препаратты тоқтатуды қажет етпейді. 

 

Күмәнді жағымсыз реакциялар туралы хабарлау  

ДП «пайда-қауіп» арақатынасының үздіксіз мониторингін қамтамасыз ету мақсатында ДП 

тіркелгеннен кейін күмәнді жағымсыз реакциялар туралы хабарлау маңызды. Медицина 



қызметкерлеріне ҚР жағымсыз реакциялары туралы ұлттық хабарлау жүйесі арқылы ДП 

кез келген күмәнді жағымсыз реакциялары туралы хабарлау ұсынылады. 

Қазақстан Республикасы Денсаулық сақтау министрлігі Медициналық және 

фармацевтикалық бақылау комитеті «Дәрілік заттар мен медициналық бұйымдарды 

сараптау ұлттық орталығы» ШЖҚ РМК  

http://www.ndda.kz 

 

сондай-ақ, «РИН Фарм» ЖШС, Қазақстан Республикасы, Алматы қ., Сүйінбай даңғ., 222Б 

Ұялы телефон: +7 701 786 33 98 

Электронды пошта: pvpharma@worldmedicine.kz 

 

4.9 Артық дозалануы 

Артық дозалану жағдайлары тіркелген жоқ. 

 

5. ФАРМАКОЛОГИЯЛЫҚ ҚАСИЕТТЕРІ 

5.1 Фармакодинамикалық қасиеттері 

Фармакотерапиялық тобы: Дерматологияда қолдануға арналған зеңге қарсы 

препараттар. Жергілікті қолдануға арналған зеңге қарсы препараттар. Жергілікті қолдануға 

арналған басқа да зеңге қарсы препараттар. Нафтифин. 

АТХ коды D01AE22 

Теканафин спрей - сыртқа қолдануға арналған зеңге қарсы дәрі. 

Нафтифин дерматофиттерге (Trichophyton spp., Microsporum spp. және Epidermophyton spp. 

секілді), ашытқы зеңдерге (Candida spp., Pityriasis versicolor), өңезді зеңдерге (Aspergillus 

spp.) және басқаларына (мысалы, Sporothrix schenkii) қарсы тиімді. Нафтифин 

дерматофиттерге және  Aspergillus spp. in vitro жағдайларында фунгицидтік әсер етеді. 

Дерматофиттер мен аспергиллге қатысты нафтифин фунгицидтік әсер етеді. Ашытқы 

зеңдерге қатысты препарат микроорганизм штаммына байланысты фунгицидтік немесе 

фунгистатикалық белсенділікті көрсетеді. 

Ол сондай-ақ микоздармен жиі қатар жүретін грамоң және грамтеріс микроорганизмдерге 

қарсы бактерияға қарсы белсенділікті көрсетеді. 

Клиникалық қолдану кезінде нафтифиннің қабынуға қарсы әсері байқалды, соның 

арқасында қабыну белгілері, әсіресе қышыну тез жоғалады. 

5.2 Фармакокинетикалық қасиеттері 

Нафтифин гидрохлориді-аллиламиннің синтетикалық туындысы болып табылады. 

Сіңірілуі 

Нафтифин теріге тез еніп, терінің әртүрлі қабаттарында зеңге қарсы ұзаққа созылатын 

концентрацияларға жетеді. 
3H таңбаланған 1% нафтифин спрейін бір рет жергілікті қолданғаннан кейін дені сау 

еріктілерде енгізілген дозаның 4,2%-ы сіңірілген. 

Таралуы 

Дені сау еріктілерде енгізілген дозаның шамамен 6% - ы жүйелік қан ағымына енетіні 

анықталды. 

Биотрансформациясы 

Адамдар мен зертханалық жануарларда теріге немесе пероральді қолданғаннан кейін зеңге 

қарсы компонент (E)-N-метил-N-(1-нафтилметил)-3-фенил-2-пропен-1-амингидрохлорид 

(нафтифин) биотрансформацияға ұшырайды және зеңге қарсы белсенділігі жоқ 

метаболиттер түрінде шығарылады. 

Элиминациясы 

Нафтифин және / немесе оның метаболиттері несеппен және нәжіспен шығарылады. 

Жартылай шығарылу кезеңі шамамен 2-3 күнді құрайды. 

Дозаға тәуелдігі (тәуелсіздігі) 

Деректер жоқ. 

http://www.ndda.kz/


 

5.3 Клиникаға дейінгі қауіпсіздік деректері 

Нафтифин гидрохлоридінің жануарларға канцерогендік әсері туралы ұзақ мерзімді 

зерттеулер жүргізілген жоқ. In vitro және жануарларға жүргізілген зерттеулерде мутагендік 

әсер немесе фертильділікке әсер анықталған жоқ. 

 

6 ФАРМАЦЕВТИКАЛЫҚ ҚАСИЕТТЕРІ 

6.1 Қосымша заттардың тізбесі  
Пропиленгликоль  

Этанол 96 % 

Тазартылған су 

 

6.2 Үйлесімсіздік 

Қатысы жоқ. 

Теканафин препаратын сұйылтылмаған түрде қолдану керек және сыртқа қолдану арналған 

басқа препараттармен араластырмау керек, себебі әсер етуші зат концентрациясының 

төмендеуі оның тиімділігін төмендетуі мүмкін. 

 

6.3 Жарамдылық мерзімі 

4 жыл 

Жарамдылық мерзімі өткеннен кейін қолдануға болмайды! 

 

6.4 Сақтау кезіндегі айрықша сақтандыру шаралары  
25°С-ден аспайтын температурада сақтау керек.  

Балалардың қолы жетпейтін жерде сақтау керек! 

 

6.5 Шығарылу түрі және қаптамасы 

20 мл препараттан ақ пластик аппликатормен және мөлдір қорғаныш қалпақшамен 

жабдықталған бүріккішпен жабылған, тығыздығы жоғары полиэтиленнен жасалған ақ 

пластик құтыда. 

1 құтыдан медициналық қолдану жөніндегі қазақ және орыс тілдеріндегі нұсқаулықпен 

бірге картон қорапшаға салынған. 

 

6.6 Пайдаланылған дәрілік препаратты немесе дәрілік препаратты қолданудан немесе 

онымен жұмыс істеуден кейін алынған қалдықтарды жою кезіндегі айрықша сақтану 

шаралары  

Кез келген пайдаланылмаған өнім немесе қалдықтар жергілікті талаптарға сәйкес 

утилизациялануы керек. 

 

6.7 Дәріханалардан босатылу шарттары  

Рецептісіз 

 

7. ТІРКЕУ КУӘЛІГІНІҢ ҰСТАУШЫСЫ  

«УОРЛД МЕДИЦИН ЛТД.» 

Бербути көш., 10/ Алмасиани көш., 19-21, 26 кеңсе (корп.II), Тбилиси қ., Грузия 

Тел: + 995 32 2 21 28 12, факс: + 995 32 2 21 28 13, 

Эл. пошта: worldmedicine.llc.geo@gmail.com 

 

7.1. ТІРКЕУ КУӘЛІГІН ҰСТАУШЫСЫНЫҢ ӨКІЛІ 

Тұтынушылар шағымдарын мына мекенжайға жолдау керек: 

«РИН Фарм» ЖШС, Қазақстан Республикасы, Алматы қ., Сүйінбай даңғ., 222Б 

Тел/факс: 8 (7272) 529090, электронды пошта: rin_pharma@mail.ru  

mailto:worldmedicine.llc.geo@gmail.com
mailto:rin_pharma@mail.ru


  
 

8. ТІРКЕУ КУӘЛІГІНІҢ НӨМІРІ 

 

9. БАСТАПҚЫ ТІРКЕЛГЕН (ТІРКЕУ,  ҚАЙТА ТІРКЕУ РАСТАЛҒАН) КҮН 

Бірінші тіркеу күні:  

Тіркеу (қайта тіркеу) соңғы рет расталған күн:  

 

10. МӘТІННІҢ ҚАЙТА ҚАРАЛҒАН КҮНІ  
Дәрілік препараттың жалпы сипаттамасын http://www.ndda.kz ресми сайтынан көруге 

болады  

 

 

 

http://www.ndda.kz/

